
"Sağlamlıq imkanları məhdud şəxslərin təhsili (xüsusi təhsil) haqqında" Azərbaycan 
Respublikası Qanununun tətbiq edilməsi barədə 

 
AZƏRBAYCAN RESPUBLİKASI PREZİDENTİNİN FƏRMANI 

 
"Sağlamlıq imkanları məhdud şəxslərin təhsili (xüsusi təhsil) haqqında" Azərbaycan 
Respublikası Qanununun qüvvəyə minməsi ilə əlaqədar həmin Qanunun tətbiq edilməsini 
təmin etmək məqsədi ilə qərara alıram: 
 
1. Azərbaycan Respublikasının Nazirlər Kabinetinə tapşırılsın ki, iki ay müddətində: 
qüvvədə olan qanunvericilik aktlarının "Sağlamlıq imkanları məhdud şəxslərin təhsili (xüsusi 
təhsil) haqqında" Azərbaycan Respublikasının Qanununa uyğunlaşdırılması barədə təkliflərini 
Azərbaycan Respublikasının Prezidentinə təqdim etsin; 
Nazirlər Kabinetinin və müvafiq mərkəzi icra hakimiyyəti orqanlarının normativ hüquqi 
aktlarının həmin Qanuna uyğunlaşdırılmasını təmin etsin və bu barədə Azərbaycan 
Respublikasının Prezidentinə məlumat versin; 
həmin Qanunun 4.0.8-ci maddəsində nəzərdə tutulmuş xüsusi təhsili həyata keçirən 
müəssisələrə vergi və rüsumların ödənilməsində güzəştlərin tətbiq edilməsi ilə əlaqədar 
təkliflərini Azərbaycan Respublikasının Prezidentinə təqdim etsin; 
həmin Qanunun 5.0.5-ci maddəsində nəzərdə tutulmuş pulsuz xüsusi təhsil almaq qaydasını 
müəyyən etsin və bu barədə Azərbaycan Respublikasının Prezidentinə məlumat versin; 
həmin Qanunun 9.2-ci maddəsində nəzərdə tutulmuş evdə təhsil almaq hüququ verən 
xəstəliklərin siyahısını və evdə təhsilin təşkili qaydalarını müəyyən etsin və bu barədə 
Azərbaycan Respublikasının Prezidentinə məlumat versin; 
həmin Qanunun 10.2-ci maddəsində nəzərdə tutulmuş stasionar şəraitdə təhsilin təşkili 
qaydalarını müəyyən etsin və bu barədə Azərbaycan Respublikasının Prezidentinə məlumat 
versin; 
həmin Qanunun 12.3-cü maddəsində nəzərdə tutulmuş inteqrasiya təlimli təhsilin təşkili 
qaydalarını müəyyən etsin və bu barədə Azərbaycan Respublikasının Prezidentinə məlumat 
versin; 
həmin Qanunun 13.4-cü maddəsində nəzərdə tutulmuş xüsusi təhsil müəssisələri haqqında 
Əsasnaməni təsdiq etsin və bu barədə Azərbaycan Respublikasının Prezidentinə məlumat 
versin; 
həmin Qanunun 14.3-cü maddəsində nəzərdə tutulmuş loqopedik xidmət haqqında 
Əsasnaməni təsdiq etsin və bu barədə Azərbaycan Respublikasının Prezidentinə məlumat 
versin; 
həmin Qanunun 15.4-cü maddəsində nəzərdə tutulmuş reabilitasiya mərkəzləri haqqında 
Əsasnaməni təsdiq etsin və bu barədə Azərbaycan Respublikasının Prezidentinə məlumat 
versin; 
həmin Qanunun 19.2-ci maddəsində nəzərdə tutulmuş sağlamlıq imkanları məhdud şəxslərin 
peşə-ixtisas təhsili müəssisələrinə qəbulu qaydasını müəyyən etsin və bu barədə Azərbaycan 
Respublikasının Prezidentinə məlumat versin; 



həmin Qanunun 21.8-ci maddəsində nəzərdə tutulmuş psixoloji-tibbi komissiya və tibbi-sosial 
ekspert komissiyası barədə Əsasnamələri təsdiq etsin və bu barədə Azərbaycan Respublikasının 
Prezidentinə məlumat versin; 
həmin Qanunun 26.3-cü maddəsində nəzərdə tutulmuş xüsusi təhsilə cəlb olunanların 
valideynlərinə və ya digər qanuni nümayəndələrinə uşaqların xüsusi təhsil müəssisəsinə, 
sağlamlıq və reabilitasiya mərkəzlərinə və tibb müəssisələrinə aparıb-gətirmək üçün ayrılan 
vəsaitin həcmini müəyyən etsin və bu barədə Azərbaycan Respublikasının Prezidentinə 
məlumat versin; 
həmin Qanunun 27.2-ci maddəsində nəzərdə tutulmuş xüsusi təhsil üçün kadrların 
hazırlanmasının orta və ali peşə-ixtisas təhsil müəssisələrində, pedaqoji işçilərin ixtisasartırma 
və yenidən hazırlanma müəssisələrində həyata keçirilməsi qaydasını müəyyən etsin və bu 
barədə Azərbaycan Respublikasının Prezidentinə məlumat versin. 
2. Müəyyən edilsin ki: 
"Sağlamlıq imkanları məhdud şəxslərin təhsili (xüsusi təhsil) haqqında" Azərbaycan 
Respublikası Qanununun 5.0.5-ci, 9.2-ci, 10.2-ci, 12.3-cü, 13.4-cü, 14.3-cü, 15.4-cü, 19.2-ci, 21.8-ci, 
26.3-cü və 27.2-ci maddələrində nəzərdə tutulmuş "müvafiq icra hakimiyyəti orqanı"nın 
səlahiyyətlərini Azərbaycan Respublikasının Nazirlər Kabineti həyata keçirir; 
həmin Qanunun 10.1-ci, 14.2-ci, 14.2.2-ci, 17.2-ci, 18.1-ci, 19.3-cü, 20.1-ci, 21.1-ci, 23.1-ci, 21.6.2-ci, 
23.2-ci, 24-cü, 25.4-cü, 26.2-ci və 26.4-cü maddələrində nəzərdə tutulmuş "müvafiq icra 
hakimiyyəti orqanının səlahiyyətlərini Azərbaycan Respublikasnın Təhsil Nazirliyi həyata 
keçirir; 
həmin Qanunun 6.2-ci və 21.3.8-ci maddələrində nəzərdə tutulmuş "müvafiq icra hakimiyyəti 
orqanları"nın səlahiyyətlərini öz səlahiyyətləri daxilində Azərbaycan Respublikasının Təhsil 
Nazirliyi və Səhiyyə Nazirliyi həyata keçirirlər. 

